
15 -ാം കേരള നിയമസഭ

12 -ാം സമ്മേളനം

നക്ഷത്രചിഹ്നമിട്ട ചോദ്യം നം. 6 07-10-2024 - ൽ മറുപടിയ്ക്

എക്സ്ട്രീം പോവർട്ടി ഇറാഡിക്കേഷൻ പ്രോഗ്രാം

ചോദ്യം ഉത്തരം

ശ്രീ . മുഹമ്മദ് മുഹസിൻ,
ശ്രീ ഇ ചന്ദ്രശേഖരന്‍,

ശ്രീ. വി. ആർ. സുനിൽകുമാർ,
ശ്രീ. സി.സി. മുകുന്ദൻ

ശ്രീ. എം.ബി. രാജേഷ്
(തദ്ദേശ സ്വയംഭരണ - എക്സൈസ്‌ - പാര്‍ലമെന്ററികാര്യ

വകുപ്പ് മന്ത്രി)

(എ)

ത്രിതല പഞ്ചായത്തുകളുടെ പ്രവര്‍ത്തനങ്ങള്‍ കൂടുതല്‍
കാര്യക്ഷമമാക്കുന്നതിന്റെ ഭാഗമായി
അന്തര്‍ദ്ദേശീയതലത്തില്‍ ‍ശ്രദ്ധയാകര്‍ഷിക്കുന്ന
വിധം അതിദാരിദ്ര്യ നിര്‍മ്മാര്‍ജ്ജനത്തില്‍ കേരളം
മാതൃക സൃഷ്ടിച്ചിട്ടുണ്ടോ; വിശദമാക്കാമോ;

(എ) ഉണ്ട്‌. കേരളത്തില്‍ നടപ്പാക്കിയിട്ടുള്ള ദാരിദ്ര്യ

നിര്‍മ്മാര്‍ജ്ജന പ്രവര്‍ത്തനങ്ങള്‍ രാജ്യാന്തര ശ്രദ്ധ
ആകര്‍ഷിച്ചിട്ടുണ്ട്‌. 2021 വര്‍ഷത്തില്‍ നീതി

ആയോഗ്‌ പ്രസിദ്ധീകരിച്ച കണക്കുകള്‍ പ്രകാരം 0.71
ശതമാനം ദാരിദ്ര്യത്തോടെ ഇന്ത്യയിലെ ഏറ്റവും
ദാരിദ്ര്യം   കുറഞ്ഞ സംസ്ഥാനമായിരുന്നു കേരളം.
2024 ജൂലൈ മാസം നീതി ആയോഗ് പ്രസിദ്ധീകരിച്ച
SDG index 2023-24 പ്രകാരം SDG 1 No Poverty
യില്‍ Head Count Rate as per the multi
dimensional poverty index (%) കേരളത്തിന്റേത്

0.55 ആണ്. Multi dimensional poverty യുടെ
ആകെ ജനസംഖ്യയിലെ ശതമാനം 0.55 ആയി

കുറക്കാനും അത്തരത്തില്‍ ദാരിദ്ര്യ നിര്‍മ്മാര്‍ജ്ജന

രംഗത്ത് മാതൃകാപരമായ പ്രവര്‍ത്തനം

മെച്ചപ്പെടുത്തുവാനും കേരളത്തിന് സാധിച്ചു.
സംസ്ഥാനത്ത്‌ അതിദാരിദ്ര്യം അനുഭവിക്കുന്നവരും
അനുഭവിക്കുന്നവരെ ആയതില്‍ നിന്ന്

മോചിപ്പിക്കുന്നതിന് ഈ സര്‍ക്കാര്‍ നടപ്പാക്കുന്ന
സമാനതകളില്ലാത്ത മാതൃകാ പദ്ധതിയാണ്

അതിദാരിദ്ര്യ നിര്‍മ്മാര്‍ജ്ജന പരിപാടി.  പദ്ധതിയുടെ
നിര്‍വ്വഹണം അതിന്റെ രണ്ടാം വര്‍ഷം

പൂര്‍ത്തിയാക്കുന്ന ഘട്ടമാണിത്.  ആകെ കണ്ടെത്തിയ

64006
കുടുംബങ്ങളില്‍ നാളിത്‌ വരെ 35859 (56.02%)
കുടുംബങ്ങളെ അതിദാരിദ്ര്യത്തില്‍     നിന്ന്‌
മുക്തരാക്കിയിട്ടുണ്ട്‌.

(ബി) തദ്ദേശ സ്വയംഭരണ സ്ഥാപനങ്ങള്‍ മുഖേന എക്സ്ട്രീം
പോവർട്ടി ഇറാഡിക്കേഷൻ പ്രോഗ്രാം
നടപ്പിലാക്കിയിട്ടുണ്ടോ; വിശദമാക്കുമോ;

(ബി)            ഉണ്ട്‌. സംസ്ഥാനത്തെ തദ്ദേശ സ്വയംഭരണ
സ്ഥാപനങ്ങള്‍ മുഖേനയാണ്‌ അതിദാരിദ്ര്യ

നിര്‍മ്മാര്‍ജ്ജന പദ്ധതി നടപ്പിലാക്കുന്നത്‌.
പദ്ധതിയുടെ ആദ്യ   ഘട്ടം എന്ന നിലയില്‍
അതിദരിദ്ര കുടുംബങ്ങളെ കണ്ടെത്തുന്നതിന്‌

അതിദാരിദ്ര്യ നിര്‍ണ്ണയ പ്രക്രിയ നടത്തി.
തദ്ദേശസ്വയംഭരണ സ്ഥാപനങ്ങളുടെ 
നേതൃത്വത്തില്‍ ആഹാരം, ആരോഗ്യം, വരുമാനം,
വാസസ്ഥലം എന്നി ഘടകങ്ങളെ ആസ്പദമാക്കി

അതിദരിദ്രരെ കണ്ടെത്തുന്ന പ്രക്രിയ 2021
ജുലൈയില്‍ ആരംഭിച്ച്‌   2022 ഫെബ്രുവരിയോടെ
പൂര്‍ത്തീകരിച്ചു. ഈ പ്രക്രിയ വഴി സംസ്ഥാനത്ത്‌
ആകമാനം 64006 കുടുംബങ്ങളെയാണ്‌
കണ്ടെത്തിയത്‌. തുടര്‍ന്ന്‌ തദ്ദേശസ്വയംഭരണ

വകുപ്പിന്റെ 08.07.2022 തീയതിയിലെ സ.ഉ. (കൈ)
നം.146/2022/LSGD പ്രകാരം സംസ്ഥാനത്ത്‌
അതിദാരിദ്ര്യ   നിര്‍മ്മാര്‍ജ്ജന പ്രവര്‍ത്തനങ്ങള്‍

ആരംഭിച്ചു.   തുടര്‍ന്ന് അതിദാരിദ്ര്യ നിര്‍ണയ 
പ്രവര്‍ത്തനങ്ങളിലൂടെ കണ്ടെത്തിയ വ്യക്തികളേയും

കുടുംബങ്ങളേയും അതിദാരിദ്ര്യ അവസ്ഥയില്‍ നിന്നും
മോചിപ്പിക്കുന്നതിനായി അതിദരിദ്രര്‍ക്കായുള്ള

മൈക്രോപ്ലാന്‍ തയ്യാറാക്കല്‍ നടപടി പൂര്‍ത്തീകരിച്ചു.
ആകെ 56141 മൈക്രോ പ്ലാനുകള്‍ ആണ്‌
തയ്യാറാക്കിയത്‌. പദ്ധതിയുടെ ആദ്യ ഘട്ടം എന്ന
നിലയില്‍ ഒരു കുടുംബത്തിന്‌ അത്യന്താപേക്ഷിതമായ
ഭക്ഷണവും ചികിത്സയും ഉറപ്പ്‌ വരുത്തുന്നതിനാണ്‌
പ്രഥമ പരിഗണന നല്‍കിയത്‌. അതിദരിദ്ര പട്ടികയില്‍
ഭക്ഷണം ആവശ്യമുണ്ടെന്ന്‌ കണ്ടെത്തിയതില്‍

സ്വന്തമായി ഭക്ഷണം പാകം ചെയ്ത്‌ കഴിക്കാന്‍
കഴിയുന്ന കുടുംബങ്ങള്‍ക്ക്‌ ഭക്ഷ്യ വസ്തുക്കള്‍ അടങ്ങിയ
കിറ്റുകളും അതിന്‌ കഴിയാത്ത കുടുംബങ്ങള്‍ക്ക്‌
ജനകീയ ഹോട്ടലുകള്‍, സാമുഹ്യ അടുക്കളകള്‍

എന്നിവ വഴി പാകം ചെയ്ത ഭക്ഷണവും എത്തിയ്ക്കവാന്‍

കഴിഞ്ഞിട്ടുണ്ട്‌. ആരോഗ്യ പ്രശ്നങ്ങളാല്‍ ബുദ്ധിമുട്ടുകള്‍
നേരിട്ട കുടുംബങ്ങള്‍ക്ക്‌ മരുന്നുകള്‍ ഉള്‍പ്പെടെയുള്ള
ചികിത്സാ സൗകര്യങ്ങള്‍ ലഭ്യമാക്കുന്നതിനും

പാലിയേറ്റിവ്‌ ചികിത്സ ആവശ്യമുള്ളവര്‍ക്ക്‌ അത്‌
നല്‍കുന്നതിനും ആരോഗ്യ സുരക്ഷയുമായി

ബന്ധപ്പെട്ട സാമഗ്രികള്‍ ആവശ്യമുള്ളവര്‍ക്ക്‌
ആരോഗ്യ ഉപകരണങ്ങള്‍ നല്‍കുവാനും അവയവ
മാറ്റി വയ്ക്കല്‍ ചികിത്സയ്ക്‌ വേണ്ട സഹായം

നല്‍കുവാനും കഴിഞ്ഞിട്ടുണ്ട്‌. ഏകാംഗ കുടുംബങ്ങളില്‍
ഉള്‍പ്പെട്ടവരേയും മറ്റ്‌ കുടുംബങ്ങളില്‍പ്പെട്ടവരേയും 
പുനരധിവാസം ആവശ്യമുള്ളവരേയും ഷെല്‍ട്ടര്‍

ഹോമുകളിലേക്ക്‌ മാറ്റി അവര്‍ക്ക്‌ ആവശ്യമുള്ള

സുരക്ഷയും ഭക്ഷണവും   മരുന്നുകളും ഉറപ്പാക്കുവാന്‍
കഴിഞ്ഞിട്ടുണ്ട്‌. കൂടാതെ വരുമാനം     ഇല്ലാതെ കഷ്ടത
അനുഭവിക്കുന്ന കുടുംബങ്ങള്‍ക്ക്‌  വരുമാനദായക

പ്രവര്‍ത്തനങ്ങള്‍ക്ക്‌ വേണ്ട ആനുകൂല്യങ്ങള്‍

നല്‍കുവാന്‍ കഴിഞ്ഞു. വരുമാനദായക

പ്രവര്‍ത്തനങ്ങള്‍ കൂടുതല്‍

ഊര്‍ജ്ജിതമാക്കുന്നതിനായി കുടുംബശ്രീ സംസ്ഥാന

മിഷന്റെ നേതൃത്വത്തില്‍ 'ഉജ്ജീവനം' എന്ന പേരില്‍
സമഗ്ര പദ്ധതി ആരംഭിച്ചിട്ടുണ്ട്‌. അടച്ചുറപ്പുള്ള

വാസസ്ഥലം ഇല്ലാതെ ബുദ്ധിമുട്ടുന്ന അതിദരിദ്ര

കുടുംബങ്ങളില്‍ വീട്‌ മാത്രം ആവശ്യമുള്ള

കുടുംബങ്ങളെയും വസ്തുവും വീടും ആവശ്യമുള്ള

കുടുംബങ്ങളെയും ലൈഫ്‌ ഭവന പദ്ധതിയുടെ

ഗുണഭോക്തൃ   പട്ടികയില്‍   ഉള്‍പ്പെടുത്തി അവര്‍ക്ക്‌
ആനുകൂല്യം നല്‍കുന്നതിനുള്ള നടപടികള്‍ സ്വീകരിച്ച്‌
വരുന്നു. ലൈഫ്‌ ഭവന പദ്ധതിയുടെ ഗുണഭോക്തൃ
പട്ടികയില്‍ ഉള്‍പ്പെട്ട അതിദരിദ്ര കുടുംബങ്ങള്‍ക്ക്‌
വീടുകള്‍ വിവിധ ഘട്ടങ്ങളിലായി പുരോഗതിയിലാണ്‌.
ഇതില്‍ പൂര്‍ത്തികരിച്ചവയും ഉള്‍പ്പെടുന്നു. അതിദാരിദ്ര്യ
നിര്‍ണ്ണയ പ്രക്രിയയിലൂടെ തയ്യാറാക്കിയ മൈക്രോ
പ്ലാനിലുള്‍പ്പെട്ട ഭവന രഹിതരായ അതിദരിദ്ര

കുടുംബങ്ങള്‍ക്ക്‌ ലൈഫ്‌ ഭവന പദ്ധതിയില്‍ വീട്‌
ലഭ്യമാകുന്നത്‌ വരെ താമസ സൗകര്യം

ഒരുക്കുന്നതിനായി വീടുകള്‍/കെട്ടിടങ്ങള്‍ വാടകയ്ക്ക്‌
എടുക്കുന്നതിന്‌ തദ്ദേശ സ്വയംഭരണ

സ്ഥാപനങ്ങള്‍ക്ക്‌ അനുമതി നല്കി 06/09/2024
തിയതിയിലെ സ.ഉ.(സാധാ) നം.1636/2024/
തസ്വഭവ പ്രകാരം ഉത്തരവായിട്ടുണ്ട്. 
              ഇതോടൊപ്പം, ' അവകാശം അതിവേഗം”
യജ്ഞത്തിന്റെ ഭാഗമായി ആധാര്‍ കാര്‍ഡ്‌, റേഷന്‍
കാര്‍ഡ്‌, ഇലക്ഷന്‍ തിരിച്ചറിയല്‍ കാര്‍ഡ്‌
പോലെയുള്ള അവകാശ രേഖകളും, ആരോഗ്യ

ഇന്‍ഷുറന്‍സ്‌, സാമുഹ്യ സുരക്ഷ പെന്‍ഷന്‍ മുതലായ
അടിയന്തര സേവനങ്ങളും ലഭ്യമാകാതെയിരുന്ന

കുടുംബങ്ങള്‍ക്ക്‌ ആയവ നല്‍കുവാന്‍ സാധിച്ചു.
അതിദരിദ്രര്‍ക്ക്‌ ഭക്ഷണം, മരുന്നുകള്‍ മുതലായവ
നല്‍കുന്നതിന്‌ സന്നദ്ധത പ്രകടിപ്പിക്കുന്ന

സംഘടനകള്‍, റസിഡന്‍സ്‌
അസോസിയേഷനുകള്‍ മുതലായവരുടെ സേവനം
പരമാവധി പ്രയോജനപ്പെടുത്തുന്നതിന്‌
ജില്ലാതലത്തിലും തദ്ദേശതലങ്ങളിലും

പ്രവര്‍ത്തനങ്ങള്‍ ഊർജജിതമാക്കിയിട്ടുണ്ട്‌.
അതിദാരിദ്ര്യ നിര്‍മ്മാര്‍ജ്ജന പദ്ധതിയുടെ ആദ്യഘട്ട

പ്രവര്‍ത്തനങ്ങളുടെ ഭാഗമായി കണ്ടെത്തിയ

കുടുംബങ്ങളില്‍ 30658 കുടുംബങ്ങളെ   (47.89%)
അതിദാരിദ്ര്യത്തില്‍ നിന്ന്‌   മുക്തരാക്കിയതായി 2023
നവംബര്‍ 1- ന്‌ ബഹു. മുഖ്യമന്ത്രി പ്രഖ്യാപിച്ചു.  

                        2024 നവംബറില്‍ 90% പേരെ
അതിദാരിദ്ര്യ   മുക്തരാക്കുന്നതിനുള്ള

ലക്ഷ്യത്തോടെയാണ്‌ പദ്ധതി പ്രവര്‍ത്തനങ്ങള്‍

നിലവില്‍ നടന്ന്‌ വരുന്നത്‌. തൂടര്‍ന്ന്‌   2025
നവംബറോട്‌ കൂടി സംസ്ഥാനത്ത്‌ അതിദാരിദ്ര്യ

നിര്‍മ്മാര്‍ജ്ജനം പൂര്‍ത്തിയാക്കുക എന്നതാണ്

ലക്ഷ്യമിടുന്നത്. 

(സി)

പ്രസ്തുത പദ്ധതിയിലൂടെ യാതൊരു പരിരക്ഷയും
ഇതുവരെ ലഭിക്കാത്ത അഗതി കുടുംബങ്ങളെയും
അര്‍ഹതയില്ലാതെ ആനുകൂല്യം വാങ്ങുന്നവരെയും
കണ്ടെത്തുവാന്‍ നടപടി സ്വീകരിച്ചിട്ടുണ്ടോ;
വിശദമാക്കുമോ?

(സി)               സംസ്ഥാനത്ത്‌ മുമ്പ്‌ നടപ്പിലാക്കിയ ദാരിദ്ര്യ 
നിര്‍മ്മാര്‍ജ്ജന പദ്ധതികളില്‍ വിവിധ

കാരണങ്ങളാല്‍ ഒഴിവായിപ്പോയവരും നിലവില്‍

അവകാശങ്ങള്‍ക്ക്‌ വേണ്ടി ശബ്ദം ഉയര്‍ത്താന്‍

പോലും ശേഷിയില്ലാതെ, പൊതുസമൂഹത്തിന്റെ

ശ്രദ്ധയില്‍പ്പെടാതെ അതിതീവ്ര ദാരിദ്ര്യം

അനുഭവിക്കുന്നവരെയും കണ്ടെത്തി അഞ്ചു വര്‍ഷം
കൊണ്ട്‌ അവരുടെ അതിദാരിദ്ര്യം   ഇല്ലാതാക്കുക
എന്ന   ലക്ഷ്യത്തോടെ ആരംഭിച്ചതാണ്‌     
അതിദാരിദ്ര്യ നിര്‍മ്മാര്‍ജ്ജന പദ്ധതി.     തദ്ദേശ
സ്ഥാപന തലത്തിലും ഡിവിഷന്‍/വാര്‍ഡ്‌ തലങ്ങളിലും
സാമൂഹിക സംഘടനകള്‍, വിഷയമേഖലാ

വിദഗ്ദ്ദ്ധര്‍, എന്നിവരെ പങ്കെടുപ്പിച്ച്‌ ഫോക്കസ്‌ ഗ്രൂപ്പ്‌
ചര്‍ച്ചകള്‍ മുഖേന അതിദരിദ്രരുടെ പ്രാഥമിക പട്ടിക
തയ്യാറാക്കുകയും പിന്നീട്‌ വിശദമായ വിവരശേഖരണം
നടത്തുകയും ചെയ്തു. തുടര്‍ന്ന്‌ കുടുംബങ്ങളെ 
സംബന്ധിച്ച ഡാറ്റാ സൂപ്പര്‍ ചെക്ക്‌ നടത്തി

കുറ്റമറ്റതാക്കി, ഓരോ   തദ്ദേശസ്ഥാപനത്തിന്റെയും

ഗ്രാമ/വാര്‍ഡ്‌ സഭകളുടെയും തദ്ദേശ

സ്ഥാപനത്തിന്റെ തന്നെയും

അംഗീകാരത്തോടെയാണ്‌   അന്തിമ പട്ടിക

തയ്യാറാക്കിയത്‌. ഭക്ഷണം, ആരോഗ്യം,
വാസസ്ഥലം, വരുമാനം എന്നീ ക്ലേശഘടകങ്ങളുടെ
അടിസ്ഥാനത്തിലാണ്‌ അതിദരിദ്ര കുടുംബങ്ങളെ

കണ്ടെത്തിയിട്ടുള്ളത്‌. 

                         സംസ്ഥാനത്ത്‌ ഇത്തരത്തിലുള്ള 64006
കുടുംബങ്ങളിലായി 103099 വ്യക്തികളെ 1032
തദ്ദേശസ്ഥാപനങ്ങളിലായി കണ്ടെത്തി MIS ഡാറ്റ
ലോക്ക്‌ ചെയ്തിട്ടുണ്ട്‌. ഭക്ഷണം, ആരോഗ്യം,
വാസസ്ഥലം, വരുമാനം എന്നി ക്ലേശഘടകങ്ങളുടെ
അടിസ്ഥാനത്തിലാണ്‌ ടി കുടുംബങ്ങളെ

കണ്ടെത്തിയിട്ടുള്ളത്‌. അതിദാരിദ്ര്യത്തില്‍ നിന്ന്‌
മോചനം നേടുന്നവരെയും സേവനം

ആവശ്യമില്ലാത്തവരെയും   പാര്‍ക്ക്‌ ചെയ്യുന്നതിനും
 MIS പോര്‍ട്ടലില്‍ സൗകര്യം ഒരുക്കിയിട്ടുണ്ട്‌. 

സെക്ഷൻ ഓഫീസർ

